
Өз алдынча билим алууга болгон ички муктаждык-

тарды түзүү учурдун талабы да, жеке мүмкүнчүлүктө-

рүн ишке ашыруунун шарты да болуп калууда. Адамдын 

жогорку деӊгээлде туруу жөндөмүнө, коомдо алган орду-

на (жогорку кызматта) коюлуучу талап, толугу менен 

анын жаӊы билимдерге жекече, өз алдынча ээ болуусуна 

кызыктарлыгынан көз каранды. Заманбап билим берүүнүн 

маселелерин чечүү окуу материалдарын студенттердин 

өз алдынча иштөөсүнүн ролун күчөтүүсүз, алардын өз ал-

дынча иштөө көндүмдөрүн өнүктүрүү үчүн жооптуу му-

галимдердин жопкерчилигин бекемдөөсүз, студенттердин 

кесиптик өсүшүнө өбөлгө болуп, алардын чыгармачылык 

активдүүлүгү жана демилге көтөрө билүүлөрүнө тарбия-

лоосуз эч мүмкүн эмес. Студенттердин өз алдынча иш-

төөсүнүн негизги максаты болуп алар эркин жана өз ал-

дынча иш жүзүндө колдонууга мүмкүн болгон негизги 

жана кесиптик билимге, жөндөмгө жана ыкмаларга ээ 

болгон жогорку квалификациялуу адистерди даярдоону 

жакшыртуу болуп саналат. 

Негизги сөздөр: студенттер, өз алдынча иштөө, би-

лим берүү, окутуу процесси, технология, компетенттүү-

лүк, маалыматтык технология, ишмердүүлүк, кесиптик 

ишмердүүлүк, адистик компетенттүүлүк. 

Формирование внутренней потребности к самообу-

чению становится и требованием времени, и условием 

реализации личностного потенциала. Способность чело-

века состояться на уровне, адекватном его претензиям на 

высокое положение в обществе, всецело зависит от его 

индивидуальной вовлеченности в самостоятельный про-

цесс освоения новых знаний. Решение задач современного 

образования невозможно без повышения роли самостоя-

тельной работы студентов над учебным материалом, 

усиления ответственности преподавателей за развитие 

навыков самостоятельной работы, за стимулирование 

профессионального роста студентов, воспитание их 

творческой активности и инициативы. Основной целью 

самостоятельной работы студентов является улучшение 

профессиональной подготовки специалистов высшей ква-

лификации, направленное на формирование действенной 

системы фундаментальных и профессиональных знаний, 

умений и навыков, которые они могли бы свободно и само-

стоятельно применять в практической деятельности. 

Ключевые слова: студенты, самостоятельная рабо-

та, образование, процесс обучение, технология, компе-

тентность, информационные технологии, деятельность, 

профессиональная деятельность, профессиональная ком-

петентность, навыки преподавания. 

The formation of an internal need for self-learning be-

comes both a demand of time and a condition for the realiza-

tion of personal potential. The ability of a person to take place 

at a level adequate to his claims to a high position in society 

depends entirely on his individual involvement in the indepen-

dent process of learning new knowledge. Solving the problems 

of modern education is impossible without enhancing the role 

of independent work of students on educational material, 

strengthening the responsibility of teachers for the develop-

ment of independent work skills, for stimulating the professio-

nal growth of students, nurturing their creative activity and 

initiative. The main goal of students' independent work is to 

improve the professional training of highly qualified specia-

lists, aimed at creating an effective system of fundamental and 

professional knowledge and skills that they could freely and in-

dependently use in practical activities. 

Key words: students, independent work, education, lear-

ning process, technology, competence, information technology, 

activities, professional activities, professional competence, tea-

ching skills. 

Бүгүнкү күндө, билим берүүнүн негизги милдет-

теринин бири өз алдынча иштөө, өз алдынча билим 

алуу менен жаңы идеялары бар бир чыгармачыл 

адамдан адисти тарбиялоо болуп саналат. Бул үчүн, 

пассивдүү билим алган студентти көйгөйдү белгилей 

билген активдүү билим алуучу студентке айланды-

руу керек. Анын чечүү жолдорун талдап көрүп, на-

тыйжасын таап жана ал туура же туура эмес экенди-

гин далилдөө зарыл. 

Азыркы шартта жогорку окуу жайларда болуп 

жаткан өзгөрүүлөргө ылайык, билим берүү табияты-

нын концепциясын иштеп чыгууну талап кылат. 

Жаңы билим берүү парадигмалары артыкчы-

лыктуулугу катары жеке, коомдук өнүгүүнүн азыркы 

багыттарынын шайкеш кызыкчылыктарын эске алат. 

Окутуунун мурунку концепциялары билим, 

жөндөм, коомдук тарбия болуп эсептелсе, ал эми 

азыркы учурда билим берүүгө болгон жаңы көз ка-

раш компетенттүүлүк, эрудиция, жеке чыгармачы-

лык, өз алдынча билим издөө жана аларды жакшыр-

туу зарылдыгы келип чыкты, ошондой эле инсандын 

жогорку деңгээлдеги маданияттуулугу каралат [2]. 

Жеке мүмкүнчүлүктөрүн ишке ашыруунун шар-

ты өз алдынча билим алуу үчүн ички муктаждыктын 

түзүлүшү учурдун талабы болуп калды. 

Жаңы билимдерди өз алдынча өздөштүрүү анын 

жеке кызыкчылыгынан толугу менен көз каранды, 

бул болсо коомдогу адамдын жогорку деңгээлде же-

тиштүү жөндөмүн көрсөтөт. Ошондуктан кесиптик 

ишмердүүлүккө даярдоонун максаттарынын бири 

студенттерге бекем негизги билим берүү керек, анын 

негизинде өз алдынча үйрөнө билүүнү камсыз кы-

лууга багыттоо зарыл. 

Студенттердин өз алдынча окуу материалдарын 

өздөштүрүүсүз заманбап билим берүүнүн маселеле-

ринин чечүү кыйын, өз алдынча иштөөнүн көндүм-

дөрүн өнүктүрүү окутуучунун жоопкерчилигин бе-

кемдейт, студенттердин кесиптик өсүшүнө өбөлгө 

болот жана алардын чыгармачылык активдүүлүгүнө 

жана демилге көтөрө билүүсүнө шарт түзөт [5]. 

Студенттердин өз алдынча иштөөсүнүн методо-

логиялык негизин ишмердүүлүк мамиле түзөт, ал 

болсо окутуунун максаты ар түрдүү маселелерди че-

чүүнүн жолдорун калыптандырууга багыттайт, б.а. 

студент реалдуу жагдайга берилген дисциплина бо-

юнча өзүнүн алган билимин көрсөтөт. 

Педагогикалык адабияттарда өз алдынча иштөө-

нүн аныктамасынын көп түрдүүлүгүн эске алуу ме-

нен, биз төмөндөгүдөй аныктамасын карайбыз: сту-

денттердин өз алдынча иштөөсү – бул окутуучунун 

жетекчилиги менен, бирок анын түздөн-түз каты-

шуусу жок студенттердин пландаштырылган иши. 

Студенттердин өз алдынча иштөөcүн уюштуруу 

технологиясы негизделген жана бир нече этаптуу бо-

луш керек. Ишмердүүлүктүн ушул түрүн эффектив-

дүү ишке ашыруу үчүн профессорлор-окутуучулар 

курамы, жогорку сапаттагы окуу-усулдук жана тие-

шелүү ченемдик-укуктук база болушу зарыл [4]. 

Профессордук-окутуучулар курамынын даярды-

гын биз алардын студенттердин өз алдынча иштөөсү 

үчүн маанилүү жана мүмкүн болгон дисциплинанын 

(курстун) темаларын аныктай алуучу, инсандын 

өзүн-өзү корректирлөө, өзүн-өзү көзөмөлдөө, өз ал-

дынча өнүгүүсүнүн ички механизмдерине өбөлгө 

түзө алуучу жөндөмдүүлүктөрү боюнча биле алабыз. 

Ошол эле учурда окутуучулар уюштуруучулук, 

конструктивдүү жана алдын ала айта билүү жөн-

дөмдүүлүктөрүнө ээ болушу зарыл. 

Республиканын бардык жогорку окуу жайла-

рында билим берүүнүн бардык түрлөрү студенттер-

дин өз алдынча иштей билүүсүнө негизделген. 

Студенттердин өз алдынча ишин уюштурууда 

окутуучулар лекциялык материалдарды гана берет, 

ал эми студенттер өздөрү өз алдынча иш менен то-

лукташы талап кылынат. Студенттердин өз алдынча 

иштөөсү системалуу жана пландуу болгондо гана оң 

натыйжа берээрин белгилей кетүү керек [3,6]. 

Студенттердин өз алдынча иштөөсү – бул оку-

туучу менен студенттердин түздөн-түз байланышы-

нын системалуу азайышынын негизинде окуу тап-

шырмаларынын аткарылышы жүзөгө ашырылуучу 

ишмердүүлүктүн бир түрү. Мындай тапшырмаларга 

текшерүү иштери, курстук иштер, эссе, дилбаян, ре-

портаж, маек ж.б. кирет. Бул учурда, студенттердин 

өз алдынча иштөөсүнүн өзгөчөлүгү студенттер өз ал-

дынча жаңы билимдерге ээ болушат [5]. 

Студенттердин өз алдынча иштөөсүн ийгилик-

түү ишке ашыруу үчүн төмөнкү шарттар каралат: 

1. Окуу тапшырмаларды мотивациялаштыруу 

2. Тапшырмаларды туура тандоо 

3. Аткарылуучу иштин алгоритми 

4. Окутуучунун иштин көлөмүн, отчёттун фор-

масын жана тапшыруу убактысын так аныктоосу. 

5. Консультациялык жардам 

6. Баалоонун критериясы 

7. Текшерүүнүн формасы жана түрү (практика, 

тест, текшерүү иши ж.б.) 

Мисал катары “Математика жана информатика” 

дисциплинасынан студенттердин өз алдынча иштөө-

сүн карап көрөлү: 

Бул тапшырмаларды студенттер өз алдынча Кыргыз мамлекеттик юридикалык академиясынын билим 

берүү порталынан карай алышат [1]. Ал үчүн төмөнкүдөй кадамдарды жасашат: 

1) 

1 2 3 4 5 6 7 

 1-тема. Маалымат жана информа-

тика.  

Тапшырманы аткаруу, табли-

цаны толтуруу 

 

2   Сентябрь 

4 жума 

Электрондук түрдө 

портал аркылуу 

жөнөтүү 

 2-тема. Маалыматтык процесстер-

дин ишке ашырылышынын тех-

никалык каражаттары.  

Таблицаны толтуруу, схеманы 

түзүү, кроссворд 

 

2   Октябрь 

3 жума 

Электрондук түрдө 

портал аркылуу 

жөнөтүү 

3-тема. Маалыматтык процесстер-

дин ишке ашырылышынын про-

граммалык каражаттары. ЭЭМдин 

программалык камсыздоосу.  

Схеманы түзүү, реферат жазуу 

 

 

 

2   Октябрь 

4 жума 

Электрондук түрдө 

портал аркылуу 

жөнөтүү, реферат 

жазуу түрүндө 

4-тема. MS Officeнин негизги  

программалары(тиркемелери). 

  

Тапшырманы аткаруу (доку-

ментти форматтоо, таблицаны 

жана схеманы түзүү) 

20   Ноябрь 

Декабрь 

Февраль 

Электрондук түрдө 

портал аркылуу 

жөнөтүү 

5-тема. Электрондук процессор  

MS Excel  

 

Тапшырманы аткаруу 

(таблицаны толтуруу жана 

форматтоо, маалыматтар базасы) 

18   Март 

Апрель 

 

Электрондук түрдө 

портал аркылуу 

жөнөтүү 

 6-тема. Программалоонун  

негиздери. 

 

 

Рефератты жазуу, презентация-

ны даярдоо. 

 

2   Май 

 

Электрондук түрдө 

портал аркылуу 

жөнөтүү, реферат 

жазуу түрүндө 

7-тема. Компьютердик желелер 

 

  

Тапшырманы аткаруу, презента-

цияны даярдоо 

6   Май 

 

Электрондук түрдө 

портал аркылуу 

жөнөтүү 



 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 5, 2019 

 

169 

 

 

DOI:10.26104/NNTIK.2019.45.557 

2) 

 
3) 

 
4) 

 
5) 

 
6) 

 

7) 

 

8) 

 

Жогоруда көрсөтүлгөндөрдөн төмөнкүдөй 

жыйынтык чыгарууга болот: 

Студенттердин өз алдынча иштөөсү – бул, жеке 

же топ менен иштөөчү тапшырмаларды, окутуунун 

ар кандай ыкмаларын колдонуу менен студенттер 

жаңы билим алуучу, же мурда алган билимдерин 

жалпылаштыруучу практикалык сабактар (семинар, 

практикум, лабораториялык иш). 

Башкача айтканда, студенттердин өз алдынча 

иштөөсүнүн эки түрүн бөлүп көрсөтүүгө болот: жо-

горку окуу жайдагы сабактардагы (аудиторияда) 

жана өз алдынча иштерин аткаруудагы. 

Студенттердин өз алдынча ишин уюштуруу үч 

багытта жүргүзүлөт: 

• программалардын, иштин жана тапшырманын 

планынын максаттарын аныктоо; 

• окутуучу тарабынан студентке курстук иш, ре-

ферат жана дипломдук иш жазуу үчүн адабияттарды 

топтоо, материалдарды техникалык изилдөө боюнча 

жардам берилет;  

• окутуу, курстук ишти жүзөгө ашыруу тартиби, 

контролдоо жана баалоо боюнча көндүмдөргө ээ бо-

луусуна мониторинг жүргүзүү. 

    Студенттердин өз алдынча ишинин максаты – 

жаңы билимдерди алуу, өздөштүрүү ыкмалары, со-

циалдык кубулуштарды жана процесстерди өз ал-

дынча анализдөө көндүмдөрүнө ээ болуусу, практи-

калык ишмердүүлүктүн илимий негизин күчөтүү бо-

луп эсептелет. 

